
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
' मद्धi
যেমন \কাজে উন্মাদ, আর একটি তেমনি দয়া-মায়ায় প্রাগল! আমি কাল থেকে শুধু স্তব্ধ হয়ে ভাবছি, ভগবান এই দুটিকে যখন জুড়ি মিলিয়ে তার রথ চালাবেন, তখন দুঃখের সংসারে না জানি কি স্বৰ্গই নেমে আসবে! আমার আঁার এক প্রার্থনা, মা, এই অলৌকিক বস্তুটি চোখে দেখবার জন্যে তিনি যেন আমাকে একটি দিনের জন্যে ও জীবিত রাখেন। বলিয়া এইবার তিনি টেবিলের উপর মাথা ঠেকাইয়া প্ৰণাম করিলেন। মাথা তুলিয়া কহিলেন, অথচ, আশ্চর্যা, ধৰ্ম্মের প্রতিও তা তার সোজা অনুরাগ নয় । মন্দির-প্রতিষ্ঠা নিয়ে কি প্রাণান্ত পরিশ্রমই না সে করেছে। যে তাকে জানে না, সে মনে করবে, বিলাসের ব্রাহ্ম ধৰ্ম্ম ছাড়া বৃঝি সংসারে আর কোন উদ্দেশ্যই নেই। শুধু এরই জন্যে সে বুঝি বেচে আছে-এছাড়া আর বুঝি সে কিছু জানে না ! কিন্তু কি ভুল দেশ মা । নিজের ছেলের কথায় এমনি অভিভূত হয়ে পড়েছি যে, তোমাকেই বোঝাচ্ছি। যেন আমার চেয়ে তাকে তুমি কম বুঝেছি ! যেন আমার চেয়ে তার তুমি কম মঙ্গলাকাঙ্কিণী ! বলিয়া মৃদু মৃদু হাস্য করিয়া কহিলেন, আমার এত আনন্দ ত শুধু সেই জন্যেই মা। আমি যে তোমার হৃদয়ের ভিতরটা আরসির মত স্পষ্ট দেখতে পাচ্ছি। তোমার কল্যাণের হাতখানি যে বড় উজ্জল দেখা যাচ্ছে। আর তাও বলি, তুমি ছাড়া এ কাজ করতে পারেই বা কে, কবুবেই বা কে ? তার ধৰ্ম্ম-অৰ্থকাম-মোক্ষ সকলের যে তুমিই সঙ্গিনী। তোমার হাতেই যে তার সমস্ত শুভ নির্ভর করছে । তার শক্তি, তোমায় বুদ্ধি! সে ভার বহন ক’রে চলবে, তুমি পথ দেখাবে। তবেই ত দুজনের জীবন এক সঙ্গে সার্থক হবে মা ! সেই জন্যেই ত আজ \ামার মুখ ধর্মুছে না। আজ, যে

